
Mbledhja per Kryeengjellin Gavriil. Oshéenar
Stefan Savaltl. Oshenare Sara

JELLI SHDN STerm

E héné, 13 korrik 2026 - Shenjtori i dités.

Mbledhja pér Kryeengjéllin Gavriil. Oshénar Stefan Savaiti. Oshénare Sara.

- OSHENAR STEFAN SAVAITI -

Nipi i shén Joan Damaskinit, lindi né Damask né vitin 725. Kur ishte 10 vjec xhaxhai
i tij e dérgoi né Lavra té shén Savés, ku pér 15 vjet u ushtrua shumé miré né jetén
murgjérore. Pas vdekjes sé xhaxhait té tij, shkoi né shkretétiré dhe iu pérkushtua
krejtésisht studimit té fjalés sé Peréndisé. Gjithashtu né shkretétiré u mor me poezi
dhe arriti té béhej njé nga poetét e Kishés soné. Talentin gé i kishte dhuruar
Peréndia, oshénari ia pérkushtoi vetem lavdisé sé Peréndisé dhe jo admirimit
njerézor. Kjo ndodhte sepse ai frymézohej gjithmoné nga fjalét e Shkrimit té
Shenijté, i cili thoté: “Dhe cdo gjé gé té béni me fjalé e me vepér t'i béni né emér té
Zotit Jisu, duke e falénderuar Peréndiné Até népérmijet tij”. Oshénar Stefani, pasi e
zbukuroi Kishén me poezi, ndérroi jeté né page né vitin 807.

- OSHENARE SARA -

Tregohet pér kété té lumur, qé jetoi né shkretétirén e Egjiptit rreth shek. V, se pér
trembédhjeté vjet u luftua nga demoni i mishit. Megjithaté, nuk u lut gé kjo betejé
té pushonte, por pérkundrazi, qé té luftonte gjithnjé e mé tepér né asketizém dhe



frikén e Peréndisé. Persériste kéto fjalé: “O Peréndi, mé jep fuqi.” Njé dité, kur
tundimi u bé mé i forté, u ngjit né tarracén e gelisé sé saj. Fryma e keqe e mékatit
té mishit iu shfag me trup dhe i tha: “Ti Sara mé munde.” Ajo ia ktheu: “Nuk té
munda uné, por Krishti”. Pér té thuhej se géndroi prané Nilit pér gjashtédhjeté vjet
dhe kurré nuk i hodhi syté pér ta paré lumin, kag shumé ishte dhéné pas lutjes. Ajo
thoshte: “Po hedh kémbén gé té ngjitem né shkallé dhe e vé vdekjen gjithnjé para
syve té mi, para se té ngjitem”.

